
 

አዋጅአዋጅአዋጅአዋጅ    ቁጥርቁጥርቁጥርቁጥር…../2015…../2015…../2015…../2015    

የከፍተኛየከፍተኛየከፍተኛየከፍተኛ    ትምህርት፣ትምህርት፣ትምህርት፣ትምህርት፣    ቴክኒክናቴክኒክናቴክኒክናቴክኒክና    ሙያሙያሙያሙያ    ሥልጠና፣ሥልጠና፣ሥልጠና፣ሥልጠና፣    የምርምርየምርምርየምርምርየምርምር    ተቋማትተቋማትተቋማትተቋማት    እናእናእናእና    የኢንዱስትሪየኢንዱስትሪየኢንዱስትሪየኢንዱስትሪ    ትስስርትስስርትስስርትስስር    አዋጅአዋጅአዋጅአዋጅ…..2015…..2015…..2015…..2015    

የአገራችንን ሁለንተናዊ እድገትና የፈጠራና ቴክኖሎጂ ሽግግርን ለማረጋገጥ፣ በእውቀትና በክህሎት የጎለበተ የሰው 

ኃይልና ማህበረሰብ ለማፍራት የከፍተኛ ትምህርት፣ ቴክኒክና ሙያ ሥልጠና፣ የምርምር ተቋማት እና የኢንዱስትሪ 

ትስስር ሚና ከፍተኛ በመሆኑ፤ 

የከፍተኛ ትምህርት፣ቴክኒክና ሙያ ሥልጠና እና የምርምር ተቋማት ከኢንዱስትሪ ጋር ያላቸው የትስስር ሥራዎች 

እንዲሁም የዋና ዋና ተዋናዮችን ግዴታንና ኃላፊነትን በግልጽ በህግ መደንገግ ትስስሩን በአገር አቀፍ ደረጃ 

በእያንዳንዱ ተቋም ውስጥ በውጤታማነት፣ በተጠያቂነት፣ በተዓማኒነት እና ወጥ በሆነ መልኩ በቅንጅት 

እንዲከናወኑ የሚያደርግ ስርአት መዘርጋት አስፈላጊ ሆኖ በመገኘቱ፤ 

በከፍተኛ ትምህርት፣ ቴክኒክና ሙያ ሥልጠና፣ በምርምር ተቋማት እና በኢንዱስትሪ መካከል አጋርነትንና ትብብርን 

ለማሳደግ፤የትምህርትና ሥልጠና ፕሮግራሞች እና የምርምር አጀንዳዎች በመቅረጽ የተቋማቱን አቅም የሚገነባና 

የኢንዱስትሪውን ችግር የሚፈታ ሥርዓት መዘርጋት አስፈላጊ በመሆኑ፤ 

ብሔራዊ የሳይንስ፣ ቴክኖሎጂና ኢኖቬሽን ፖሊሲ ላይ የተመላከቱ የትስስር ጉዳዮችን ወደ ህግ ድንጋጌ በማሳደግ 

የቴክኖሎጂ ሽግግር እና የፈጠራ ሥራዎችን በሚፈለገው ደረጃ ለመተግበር የሚያስችል በመሆኑ፤ 

የኢትዮጵያ ፌዴራላዊ ዲሞክራሲያዊ ሪፐብሊክ ህገ-መንግስት አንቀጽ 55(1) መሰረት የከፍተኛ ትምህርትና 

ሥልጠና፣ የምርምር ተቋማት እና ኢንዱስትሪ ትስስር አዋጅ ወጥቷል፡፡ 

ክፍልክፍልክፍልክፍል    አንድአንድአንድአንድ    

ጠቅላላጠቅላላጠቅላላጠቅላላ    ድንጋጌዎችድንጋጌዎችድንጋጌዎችድንጋጌዎች    

1. አጭርአጭርአጭርአጭር    ርዕስርዕስርዕስርዕስ 

ይህ አዋጅ “የከፍተኛ ትምህርት፣ ቴክኒክና ሙያ ስልጠና፣ የምርምር ተቋማት እና የኢንዱስትሪ ትስስር 

አዋጅ ቁጥር ……/2015” ተብሎ ሊጠቀስ ይችላል፡፡ 

2. ትርጓሜትርጓሜትርጓሜትርጓሜ 

የቃሉ አገባብ ሌላ ትርጉም የሚያሰጠው ካልሆነ በስተቀር በዚህ አዋጅ ውስጥ፡- 

1/  “የማማከር አገልግሎት” ማለት የከፍተኛ ትምህርትና ስልጠና ተቋማት መምህራን፣ በምርምር 

ተቋማት የሚሰሩ ተመራማሪዎችና አሠልጣኞች ሙያዊ ክህሎታቸውን በመጠቀም በፕሮጀክት 

ጥናት፣ ዲዛይንና አስተዳደር፣ በደንበኛ ምክር፣ በስልጠና እና በእውቀት ሽግግር ላይ የሚሰጡት 

የፈጠራ እና የምክር ባህሪይ ያለው የሙያ ወይም የቴክኒክ አገልግሎት ነው፡፡ 

2/  “የተግባር ልምምድ” ማለት ኤክስተርንሺፕ፣ ኢንተርንሺፕ እና የትብብር ስልጠና የሚያካትት 

ነው፡፡ 



3/  “ኤክስተርንሺፕ” ማለት የከፍተኛ ትምህርት ተቋማት መምህራን እና የቴክኒክና ሙያ ስልጠና 

ተቋማት አሰልጣኞች በኢንዱስትሪ ውስጥ የስራ ላይ ልምምድ እና የሥራ ቦታ ተሞክሮ 

እንዲያገኙ እንዲሁም የኢንዱስትሪ ባለሙያዎች በከፍተኛ ትምህርት ተቋማት የተግባር ልምምድ 

የሚሰጡበት እና ትምህርትና ሥልጠና የሚያገኙበት አሰራር ነው፡፡ 

4/  “ኢንተርንሺፕ” ማለት የከፍተኛ ትምህርት፣ ቴክኒክና ሙያ ሥልጠና ተቋማት ተማሪዎችና 

ሰልጣኞች በኢንዱስትሪ ውስጥ የተግባር ልምምድ እና የሥራ ቦታ ተሞክሮ ትምህርትና ስልጠና 

የሚያገኙበት አሰራር ነው፡፡ 

5/  “የጋራ ተግባራዊ ምርምር” “ማለት ለምርምር በተደረገ የትብብር ስምምነት መሰረት የከፍተኛ 

ትምህርትና ስልጠና ተቋማት፣ ከኢንዱስትሪ፣ ከምርምር ወይም ከሌላ መንግስታዊ ወይም 

መንግስታዊ ካልሆኑ ተቋማት ጋር አገር አቀፍ ወይም አካባቢያዊ ችግሮችን ለመፍታት በትስስር 

የሚያከናውኑት ምርምር ነው፡፡ 

6/  “ኢንዱስትሪ” ማለት ማንኛውም በግል፤ በመንግስት ወይም በመንግስታዊ ያልሆነ ድርጅቶች 

ባለቤትነት ስር የሚገኙ ለምርምር፣ ለቴክኖሎጂ ሽግግር፣ ለማህበረሰብ አገልግሎት፣ ለማማከር፣ 

ለኢንተርንሽፕ፣ ለትብብር ስልጠና ወይም ለኤክተርንሽፕ ፕሮግራም በትብብር አገልግሎት ሊሰጥ 

የሚችል አምራች ወይም አገልግሎት ሰጪ ድርጅት ወይም ተቋም ነው፡፡   

7/ ”የቴክኖሎጂ ሽግግር” ማለት በኢንዱስትሪዎች፣ በከፍተኛ ትምህርት፣ በቴክኒክና ሙያ ሥልጠና፣ 

በምርምር ተቋማት እና በሌሎች በመንግስትና በግል ተቋማት መካከል የሚደረግ የሙያ፣ 

የእውቀት፣ የቴክኖሎጂ፣ የአመራረት ዘይቤዎችን፣ ምርት ናሙናዎችን የመለዋወጥ ሂደት ሆኖ 

በውጤቱም ሳይንሳዊና ቴክኖሎጂካዊ እድገቶች ለተጠቃሚ የሚደርሱበትና ተጠቃሚውም 

ቴክኖሎጂውን ወደ አዲስ ምርት፣ ሂደት፣ ጥቅም፣ ቁሳቁስ ወይም አገልግሎት የሚቀይርበት ሂደት 

ነው፡፡ 

8/  “አዕምሯዊ ንብረት” ማለት የሰው ልጅ አእምሮ ውጤት በሆኑ የፈጠራ ሥራዎች ላይ ያለ ህጋዊ 

መብት ሲሆን ፓተንትን፣ የንግድ ምልክትን፣ኮፒራይትን፣ የምዝገባ እና የግልጋሎት ሞዴል ምስክር 

ወረቀትን   ይጨምራል፡፡ 

9/  “የምርምር ድጋፍ” ማለት በከፍተኛ ትምህርትና ስልጠና ወይም ምርምር ተቋም ለሚካሄድ የጋራ 

ምርምር በኢንዱስትሪ፣ በፋውንዴሽን፣ በመንግስት ወይም መንግስታዊ ባልሆነ ድርጅት የሚደረግ 

የገንዘብ ድጋፍ ነው፡፡ 

10/ “ምርምርና ልማት” ማለት በከፍተኛ ትምህርትና ስልጠና፣ በምርምር ተቋማት እና 

በኢንዱስትሪዎች አዲስ ግኝትን ከመፍጠር አንስቶ ለገበያ እስከማቅረብ ድረስ የሚያደርጓቸውን 

ሂደትና ብቃት የሚያሳይ ነው፡፡ 

11/  “ትስስር” ማለት በትብብር ላይ የተመሠረተ የጋራ ጥቅምን ያማከለ በከፍተኛ ትምህርት፣ 

በቴክኒክና ሙያ ትምህርትና ስልጠና፣ በምርምር ተቋማት እና በኢንዱስትሪ መካከል በዚህ አዋጅ 

በተደነገጉ አቅጣጫዎችና መርሆዎች መሠረት በይፋ የሚፈጠር የትስስር መድረክ ነው፡፡ 

12/  “የትስስሩ አካላት” ማለት የትስስሩ ዋና ተዋንያን ሲሆኑ እነርሱም የከፍተኛ ትምህርት፤ የቴክኒክና 

ሙያ ስልጠና ተቋማት፤ የምርምር ተቋማት እና ኢንዱስትሪዎች ናቸው፡፡ 



13/  “ከወጪ ቀሪ” ማለት ከምርት ወይም ከአገልግሎት ሂደት ውስጥ ያለውን ወጪ በመቀነስ የሚገኝ 

የተጣራ የአዕምሮአዊ ንብረት ገቢ ነው፡፡ 

14/  “የምርምር ተቋማት” ማለት በልዩ ተልዕኮ የተደራጁ እና ጥናትና ምርምር የሚያከናወኑ ተቋማት 

ናቸው፡፡ 

15/  “የቴክኒክና ሙያ ሥልጠና ተቋማት” ማለት በሃገሪቱ የትምህርትና ስልጠና ፖሊሲ መሠረት 

በማንኛውም የሙያ ዘርፍ ደረጃቸው ከከፍተኛ ትምህርት በታች በሆኑ መደበኛ ወይም መደበኛ 

ባልሆነ መልኩ የሚሰጥ የቴክኒክና ሙያ ሥልጠና የሚሰጡ ተቋማት ናቸው፡፡ 

16/  “ቅድሚያ የሚሰጠው ፍላጎት” ማለት መንግሥት ትኩረት የሰጣቸው መስኮች ውስጥ ቅድሚያ 

የተሰጠው ሀገራዊ ፍላጎት ነው፡፡ 

17/  “የትስስር ምክር ቤት” ማለት የከፍተኛ ትምህርትና ሥልጠና፣ ምርምር ተቋማት እና ኢንዱስትሪ 

ትስስር ምክር ቤት ሲሆን  በዚህ አዋጅ አንቀፅ 19 ንዑስ አንቀፅ (1) መሰረት የተቋቋመው ነው 

፡፡ 

18/ “ሚኒስቴር ወይም ሚኒስትር” ማለት እንደቅደም ተከተሉ የትምህርት ሚኒስቴር ወይም ሚኒስትር ነው  

19/  “ሰው” ማለት የተፈጥሮ ሰው ወይም በህግ የሰውነት መብት የተሰጠው አካል ነው፡፡ 

20/  ማንኛውም በወንድ ፆታ የተገጸው ድንጋጌ የሴትንም ፆታ ይጨምራል፡፡ 

3.3.3.3. ተፈፃሚነትተፈፃሚነትተፈፃሚነትተፈፃሚነት    ወሰንወሰንወሰንወሰን 

ይህ አዋጅ በመንግስት እና በግል ከፍተኛ ትምህርት፣ የቴክኒክና ሙያ ትምህርትና ስልጠና፣ የምርምር 

ተቋማት፣ የልማት ድርጅቶች፣ ኢንዱስትሪዎች እና በሌሎች የመንግስትና የግል መስሪያ ቤቶች ላይ 

ተፈፃሚ ይሆናል፡፡ 

ክፍልክፍልክፍልክፍል    ሁለትሁለትሁለትሁለት    

ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

4.4.4.4. የትስስሩየትስስሩየትስስሩየትስስሩ    አካላትአካላትአካላትአካላት    የወልየወልየወልየወል    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት 

1/  ለትስስሩ ውጤታማነት የሚሆን ጠንካራ አደረጃጀት እና አሰራር እንዲሁም ምቹ አካባቢ 

የመፍጠር፣  

2/  የትስስሩ ስራ በየዘርፉ ውጤታማ እንዲሆን የማስተባበር፣ የመምራት፣ የመከታተልና ተግባራዊነቱን 

የማረጋገጥ፣ 

3/  የትስስሩ አካላት ስለሚኖራቸው ግንኙነት እና ትስስሩን ለማጠናከር የሚያስችሉ የውስጥ መመሪያ 

የማውጣት፣ የማሻሻል፣ ተግባራዊነቱን የመከታተል፣ የማረጋገጥ እና ምላሽ የመስጠት፣ 

4/  ከትስስሩ አካላት ጋር መረጃዎችን መለዋወጥ የሚያስችል ሥርዓት የመፍጠር፣  



5/  የትስስር ዕቅድ፣ ክትትል እና ግምገማ ሥርዓት መዘርጋት እና በየደረጃው ላለው ለትስስሩ 

አስተባባሪ ሪፖርት ማቅረብ፣ 

6  በየዘርፉ ለሚፈጠሩ የትስስር ግንኙነቶች አስፈላጊውን ድጋፍና ክትትል ማድረግ እና 

7/  የአዋጁን አላማ ለማሳካት የሚያስችሉ ሌሎች ተግባርና ኃላፊነት ይኖራቸዋል፡፡ 

5.5.5.5.    የመንግስትየመንግስትየመንግስትየመንግስት    ከፍተኛከፍተኛከፍተኛከፍተኛ    ትምህርትትምህርትትምህርትትምህርት    ተቋምተቋምተቋምተቋም    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

 የመንግስት ከፍተኛ ትምህርት ተቋም የሚከተሉት ተግባር እና ኃላፊነት ይኖረዋል፡- 

1/  በተቋማዊ የስትራቴጂ ሰነዶች ውስጥ የትስስር ሥራን የማካተት፤ 

2/  የትስስር ሥራን ለመስራት የሚያስችል የሰው ኃይል፣ በጀት እና የውስጥ አሰራር ስርዓት 

የመዘርጋት፤  

3/  የትስስር ገቢን ለማስተዳደር የሚያስችል ግልጽ እና ውጤታማ የአሰራር ስርዓት የመዘርጋት፤ 

4/  በትስስሩ ሂደት የማህበረሰቡን ችግር ትኩረት ሰጥቶ መፍታትና   ተጠቃሚነትን ማረጋገጥ 

እንዲሁም ለአዳዲስ ኢንዱስትሪ የሥራ እድል የመፍጠር፤  

5/  ቅድሚያ የሚሰጠውን ፍላጎት መሰረት በማድረግ እና የተቋሙን ውጤታማነት ከግምት ውስጥ 

በማስገባት እንዲሁም ከማህበረሰብ ጋር በመመካከር ቁልፍ የትስስር አጀንዳን የመለየት፤  

6/  የሚሰራው ምርምር ትስስርን ታሳቢ ያደረገ መሆኑን ማረጋገጥ እና   የገንዘብ ድጋፍ 

የማመቻቸት፤  

7/  በትስስሩ ሂደት የሚገኘው እውቀት፣ ልምድ እና ክህሎት ማህበረሰቡን መጥቀም በሚችልበት 

ሁኔታና ሌሎች የአዕምሯዊ ንብረት መብቶችን በማይነካ መልኩ ለትምህርታዊ አገልግሎቶች 

የማዋል፤ እና 

8/  በትስስሩ የሚሳተፉ አካላት የሙያ ስነምግባር፣ መብትና ግዴታን የሚደነግግ የውስጥ መመሪያ 

የማዘጋጀት፡፡ 

6.6.6.6.    የግልየግልየግልየግል    ከፍተኛከፍተኛከፍተኛከፍተኛ    ትምህርትትምህርትትምህርትትምህርት    ተቋምተቋምተቋምተቋም    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

የግል ከፍተኛ ትምህርት ተቋም የሚከተሉት ተግባር እና ኃላፊነት ይኖረዋል፡- 

1/  ተልዕኮውን ለመተግበር እና የማህበረሰቡን መሰረታዊ ፍላጎት ለማሟላት ከሌሎች የመንግስት እና 

የግል ተቋማት እና ከኢንዱስትሪ ጋር በቅንጅት የመስራት፤ 

2/  በተቋሙ ስትራቴጅክ እቅድ ውስጥ የትስስር ስራን አካቶ የማዘጋጀት፤ 

3/  ቅድሚያ የሚሰጠው ፍላጎትን መሰረት በማድረግ እና የተቋሙን ውጤታማነት ከግምት ውስጥ 

በማስገባት እንዲሁም ከማህበረሰብ ጋር በመመካከር ቁልፍ የትስስር አጀንዳን የመለየት፤ 

4/  የትስስር ሥራን ለማሳካት አደረጃጀት መፍጠር፣ በቂ የሰው ኃይል እና ሃብት የመመደብ፤ 



5/  ተማሪዎች በእውቀትና በክህሎት ብቁ እንዲሆኑ የሚረዱ የተግባር ልምምድ እና የጋራ ምርምር 

ለማካሄድ ከሌሎች ተቋማት ጋር በትብብርና በቅንጅት የመስራት፤ 

6/  በትስስሩ ሂደት የሚገኘውን እውቀት፣ ልምድ እና ክህሎት ማህበረሰቡን መጥቀም በሚችልበት 

ሁኔታና ሌሎች የአእምሯዊ ንብረት መብቶችን በማይነካ መልኩ ለትምህርታዊ አገልግሎቶች ብቻ 

የማዋል፤ 

7/  በጋራ ስምምነት ሰነድ መሰረት የምርምር መሰረተ-ልማቶችን ለተዋዋይ ወገኖች ክፍት የማድረግ፤ 

እና 

8/  የትስስሩን ተልዕኮ ለማሳካት አገራዊና ዓለም አቀፋዊ የትብብር ግንኙነቶችን የመፍጠር፡፡ 

 

7.7.7.7.    የምርምርየምርምርየምርምርየምርምር    ተቋምተቋምተቋምተቋም    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

የምርምር ተቋም የሚከተሉት ተግባር እና ኃላፊነት ይኖረዋል። 

1/  ከትስስር ባለድርሻ አካላት ጋር በመሆን ቅድሚያ ሊሰጠው የሚገባውን የምርምር አጀንዳ 

የመለየት፤ 

2/  የጋራ ምርምር ሥራ ለማካሄድ የሚያስችል ስምምነት የማድረግ፤ 

3/  ለጋራ ምርምር ሥራ ያላቸውን ሀብት በጋራ ስለመጠቀም እና ገቢ ለማሰባሰብ የሚያስችል 

አሰራር የመፍጠር፤ 

4/  የጋራ ምርምር ለማድረግ ከከፍተኛ ትምህርት፣ የቴክኒክና ሙያ ስልጠና ተቋማት እና ኢንዱስትሪ 

ጋር የሚሰሩ ባለሙያዎች የመመደብ፤ እና 

5/  የምርምር ሀብት አስተዳደርን፣ የትስስር አፈፃፀም የሚከታተል፣ የሚገመግም እና የሚደግፍ 

መዋቅር የማዘጋጀት፡፡  

8.8.8.8.    የቴክኒክናየቴክኒክናየቴክኒክናየቴክኒክና    ሙያሙያሙያሙያ    ሥልጠናሥልጠናሥልጠናሥልጠና    ተቋምተቋምተቋምተቋም    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

የቴክኒክና ሙያ ሥልጠና ተቋም የሚከተሉት ተግባር እና ኃላፊነት ይኖረዋል፡- 

1/  የጋራ ስምምነት ሰነድ በማዘጋጀት የትስስሩ አከላት ያላቸውን መሠረተ-ልማት ለጋራ ሥራ 

እንዲጠቀሙ የማድረግ፣ 

2/  ለውጤታማ የኢንዱስትሪ ኤክስቴንሽን፣ የተግባር ልምምድ፣ የማማከር ሥራ እና የትብብር ስልጠና 

አፈፃፀም የሚሆን ምቹ ተቋማዊ አካባቢ የመፍጠር፤ 

3/  ለኢንዱስትሪ፣ ለከፍተኛ ትምህርት እና ለምርምር ተቋም ለጋራ ምርምር ሥራዎች አመቺ 

እንዲሆን ማበልጸጊያ ማእከላትን የመፍጠር፤ 



4/  ለኢንዱስትሪ ኤክስቴንሽን፣ ለተግባር ልምምድ፣ ለማማከርና አጋርነት ሥራ መሳካት ተገቢ 

ቴክኖሎጂን የመለየት፣ የመምረጥ፣ አነስተኛ ማሳያ ሞዴል የመስራት እና የማስተላለፍ፤የገበያ 

ትስስር እና 

5/  ተመጣጣኝ የተሳትፎ እድልና ድጋፍ ማግኘት የሚገባቸው የማህበረሰብ አካላት ተገቢውን ድጋፍ 

ማግኘታቸውን የማረጋገጥ፡፡ 

9.9.9.9.    የኢንዱስትሪየኢንዱስትሪየኢንዱስትሪየኢንዱስትሪ    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

ኢንዱስትሪ ትስስርን ለማሳካት የሚከተሉት ተግባር እና ኃላፊነት ይኖረዋል፡- 

1/  በተግባር ልምምድ ላይ የሚሳተፉ ተማሪዎች፤ ሰልጣኞች፤ መምህራን እና አሰልጣኞች ውጤታማ 

ቆይታ እንዲኖራቸው አስፈላጊውን ዝግጅትና ምቹ ከባቢን የመፍጠር፤ 

2/  ለኢንዱስትሪ ኤክስቴንሽን፣ ለተግባር ልምምድ፣ ለማማከር ሥራ እና ተግባር ተኮር ሥራዎች 

የሚውል መሰረተ-ልማት የማመቻቸት፤ 

3/  የኢንዱስትሪ ኤክስቴንሽን፣ የተግባር ልምምድ፣ የፈጠራ እና ቴክኖሎጂ ሽግግር ሥራዎችን 

ከከፍተኛ ትምህርት፣ ቴክኒክና ሙያ ስልጠና እና የምርምር ተቋማት ጋር ለመሥራት የሚያስችል 

የትስስር ሥርዓት የመዘርጋት፤ 

4/  ቅድሚያ የሚሰጠውን የጋራ ምርምር፣ ፈጠራ እና ቴክኖሎጂ ሽግግር አጀንዳዎችን መለየትና 

ለትስስር ባለድርሻ አካላት የማሳወቅ እና 

5/  የትስስር ሥራን ለማሳካት አደረጃጀት መፍጠር፣ በቂ የሰው ኃይል እና ሃብት የመመደብ፡፡  

10.10.10.10.    የመንግስትየመንግስትየመንግስትየመንግስት    የልማትየልማትየልማትየልማት    ድርጅትድርጅትድርጅትድርጅት    ተግባርተግባርተግባርተግባር    እናእናእናእና    ኃላፊነትኃላፊነትኃላፊነትኃላፊነት    

የመንግስት የልማት ድርጅት የሚከተሉት ተግባር እና ኃላፊነት ይኖረዋል፡- 

1/  ከከፍተኛ ትምህርትና ሥልጠና፣ ከምርምር ተቋማት እና ከኢንዱስትሪ ጋር ጠንካራ ግንኙነት 

የመፍጠርና በቅንጅት የመስራት፤ 

2/  ከዓመታዊ መደበኛ በጀታቸው ውስጥ ከከፍተኛ ትምህርትና ከምርምር ተቋማት ጋር ለሚደረገው 

ለጋራ ትስስር ሥራዎች በጀት የመመደብ፤ ዝርዝሩ ሚኒስቴሩ ከገንዘብ ሚኒስቴር ጋር በመመካከር 

በሚያወጣው መመሪያ ይወሰናል፡፡ 

3/  ቅድሚያ የሚሰጠውን አካባቢያዊ እና አገራዊ የትስስር ሥራ የመደገፍ እና የመሳተፍ፤ 

4/  የእድገት አጀንዳ ላይ በመመርኮዝ፣ ከሌሎች የትስስሩ አካላት ጋር በመተባበር ለቴክኖሎጂ 

ሽግግር ትኩረት በመስጠት የከፍተኛ ትምህርትና ሥልጠና ፕሮግራሞች አግባብነትና ጥራት 

እንዲሻሻል የመስራት እና 

5/  በትስስር ለሚሰሩ ምርትና አገልግሎትን ለሚያሻሽሉ ምርምር ሥራዎች እቅድ፣ በጀት እና 

የውስጥ አሰራር ስርዓት የመዘርጋት፡፡ 



 

11. 11. 11. 11.     የትምህርትየትምህርትየትምህርትየትምህርት    ሚኒስቴርሚኒስቴርሚኒስቴርሚኒስቴር    ተግባርናተግባርናተግባርናተግባርና    ኃላፊነትኃላፊነትኃላፊነትኃላፊነት    

የትምህርት ሚኒስቴር የሚከተሉት ተግባርና ኃላፊነት ይኖረዋል፡- 

1/  በከፍተኛ ትምህርት፣ ቴክኒክና ሙያ ሥልጠና፣ በምርምር ተቋማት እና ኢንዱስትሪ በጋራ 

የሚያካሄዱ የትስስር ስራዎችን ያስተባበራል፣ ድጋፍና ክትትል ያደርጋል፣ የትስስር ምክር ቤት 

በሰባሳቢነት ይመራል፤  

2/  ቅድሚያ ትኩረት የሚሰጠውን የትስስር ፕሮግራምና ፍላጎትን በመለየትና የአፈጻጸም ስልትን 

በመንደፍ እንዲተገበር ያደርጋል፤ አፈጻጸሙንም ይከታተላል፤ የአፈጻጸም ሪፖርትን ያጠናቅራል 

እንዲሁም መረጃዎችን ያደራጃል፤ 

3/  የትስስር እቅዱን አፈጻጸም ውጤታማ ማድረግ የሚያስችሉ የሽልማትና የማትጊያ ስርዓቶችን 

ይዘረጋል፤ ተግባራዊ ያደርጋል፤ 

4/  የትስስር አተገባበር መመሪያ ያወጣል አፈፃፀሙን ይከታተላል፤ 

5/  ትሰስሩን ሊያጠናክር የሚችል የትስስር ፈንድ በህግ እንዲቋቋም ያደርጋል፤  

6/  በትስስር ምክር ቤት ስር ባሉ አደረጃጀቶች መካከል ቅንጅታዊ አሰራር መኖሩን ያረጋግጣል፤ 

7/  የትስስሩን አፈጻጸም፣ ውጤት እና ፋይዳ እንዲሁም ተዛማጅ ስራዎች ለህዝብ እንዲታወቅ 

ያደርጋል፤ 

8/  ትስስሩን መሰረት አድርገው የሚቀርቡ ችግር ፈቺ የምርምር ፕሮፖዛሎችን በማወዳደር መነሻ 

የፋይናንስ ድጋፍ ያደርጋል፤ ተፈጻሚነቱን ይከታተላል፡፡ 

    

    

    

    

ክፍልክፍልክፍልክፍል    ሶስትሶስትሶስትሶስት    

ስለስለስለስለ    አእምሯዊአእምሯዊአእምሯዊአእምሯዊ    ንብረትንብረትንብረትንብረት    እናእናእናእና    የቴክኖሎጂየቴክኖሎጂየቴክኖሎጂየቴክኖሎጂ    ሽግግርሽግግርሽግግርሽግግር    

12.12.12.12.    የአእምሯዊየአእምሯዊየአእምሯዊየአእምሯዊ    ንብረትንብረትንብረትንብረት    አፈጻጸምአፈጻጸምአፈጻጸምአፈጻጸም    

 የከፍተኛ ትምህርት፣ ቴክኒክና ሙያ ስልጠና፣ የምርምር ተቋማት እና ኢንዱስትሪዎች ተፈጻሚነት ካላቸው 

የአአምሯዊ ንብረት ባለቤትነት መብት እና አስተዳደር ስርዓት ጋር በማጣጣም በትስስር ስራ ለሚገኙ 

ፈጠራዎች የራሳቸውን የአአምሯዊ ንብረት መመሪያ ያዘጋጃሉ፡፡ 



13.13.13.13.        የአዕምሯዊየአዕምሯዊየአዕምሯዊየአዕምሯዊ    ንብረትንብረትንብረትንብረት    እናእናእናእና    ቴክኖሎጂቴክኖሎጂቴክኖሎጂቴክኖሎጂ    ሽግግርሽግግርሽግግርሽግግር    ድጋፍድጋፍድጋፍድጋፍ    ማእከልማእከልማእከልማእከል    ስለማቋቋምስለማቋቋምስለማቋቋምስለማቋቋም    

1/  የከፍተኛ ትምህርት፣ ቴክኒክና ሙያ ስልጠና ተቋማት፣ የምርምር ተቋማትና ኢንዱስትሪዎች 

የአእምሯዊ ንብረት እና ቴክኖሎጂ ሽግግር ድጋፍ ማእከል ያቋቁማሉ፤ 

2/  የአዕምሯዊ ንብረት እና ቴክኖሎጂ ሽግግር ድጋፍ ማእከል ተግባርና ኃላፊነት ይህንን አዋጅ 

ለማስፈጸም በሚወጣው መመሪያ ይወሰናል፡፡ 

14.14.14.14.    የገቢየገቢየገቢየገቢ    ክፍፍልክፍፍልክፍፍልክፍፍል    

1/  ከፈጠራ ግኝቶች በሚመነጭ ወይም በሚደረጉ የፈቃድ ስምምነቶች የሚገኙ ገቢዎች ክፍፍል 

የአእምሯዊ ንብረትን፣ የቴክኖሎጂ እድገትን እና የቴክኖሎጂ ሽግግርን በሚያጎለብት መንገድ 

ተፈጻሚ ይሆናል፡፡ 

2/  ከወጪ ቀሪ የሚገኝ የአእምሮአዊ ንብረት ስራ ገቢ ክፍፍልን በተመለከተ የፈጠራው ባለቤት 

ተቋም ድርሻ፤ የፈጠራ ስራ ባለቤትና አዳቃይ አከፋፈልና አፈጻጸሙን በተመለከተ ሚኒስቴሩ 

በሚወጣው ዝርዝር መመሪያ ይወሰናል፡፡ 

3/  ከአንድ በላይ የፈጠራ ባለቤቶች ወይም አዳቃዮች በሚኖሩበት ጊዜ የሚከፈለውን ክፍያ በዚህ 

አንቀጽ ንኡስ አንቀጽ (2) በተመለከተው መሰረት በመካከላቸው በሚያደርጉት ስምምነት 

ይወሰናል፡፡ 

4/  በስራ ላይ ካሉ ህጎች ጋር በተለይም የጀኔቲክ ሀብትና ሃገር በቀል እውቀት አርክቦት እና 

የማህበረሰብ መብቶች አዋጅ ጋር በሚጣጣም መልኩ ለጄኔቲክ ሀብትና ሃገር በቀል እውቀት 

አጠቃቀም እና የድርሻ ክፍፍል በተመለከተ የትስስር አካላት ዝርዝር መመሪያ ያወጣሉ፤ 

    

ክፍልክፍልክፍልክፍል    አራትአራትአራትአራት    

የእውቅናናየእውቅናናየእውቅናናየእውቅናና    የየየየማበረታቻማበረታቻማበረታቻማበረታቻ    ስርዓትስርዓትስርዓትስርዓት    

15.15.15.15.    ለግልለግልለግልለግል    ኢንዱስትሪኢንዱስትሪኢንዱስትሪኢንዱስትሪ    የሚደረግየሚደረግየሚደረግየሚደረግ    የእውቅናናየእውቅናናየእውቅናናየእውቅናና    የማበረታቻየማበረታቻየማበረታቻየማበረታቻ    ስርዓትስርዓትስርዓትስርዓት        

በትስስር የሚሳተፍ የግል ኢንዱስትሪ የሚከተሉትን እውቅናና ማበረታቻዎች ያገኛል፡- 

1/  የግል ኢንዱስትሪ ከትስስሩ የሚያገኛቸው ጥቅሞች እንደተጠበቁ ሆነው ልዩ የእውቅና ሽልማት 

እና ሌሎች ተገቢነት ያላቸው ማበረታቻዎች ሊያገኝ ይችላል፡፡  

2/  በዚህ አንቀጽ ንዑስ አንቀጽ (1) ላይ የተጠቀሰው እንደተጠበቀ ሆኖ ለትስስሩ መሳካት ድጋፍ 

የሚያደርግ፣ በጋራ ሥራው ላይ ተሳታፊ የሆነ ወይም ሳይሆን ወጪዎቹን በሙሉ ሆነ በከፊል 

የሚሸፍን የግል ኢንዱስትሪ የሚያገኘውን ማበረታቻ በተመለከተ ሚኒስቴሩ ለገንዘብ ሚኒስቴር 

እያቀረበ ሊያስወስን ይችላል፡፡   

 



16.16.16.16.    ለግልለግልለግልለግል    ከፍተኛከፍተኛከፍተኛከፍተኛ    ትምህርትትምህርትትምህርትትምህርት    ተቋምተቋምተቋምተቋም    የሚደረግየሚደረግየሚደረግየሚደረግ    እውቅናናእውቅናናእውቅናናእውቅናና    ማበረታቻማበረታቻማበረታቻማበረታቻ    

1/  በትስስሩ ለሚሳተፍ የግል ኢንዱስትሪ የሚደረገው ማበረታቻ እንደሁኔታው ለግል ከፍተኛ 

ትምህርት ተቋምም ተፈጻሚ ይሆናል፡፡ 

2/  ከላይ በንዑስ አንቀጽ (1) የተጠቀሰው እንደተጠበቀ ሆኖ የግል ከፍተኛ ትምህርት ተቋም 

የመምህራን እና የአመራሩ አቅም መገንባት እና በመንግስት በተመረጡ የምርምር የትኩረት 

መስኮች የጋራ ምርምር እንዲሰሩ አስፈላጊው ድጋፍ ሊደረግለት ይችላል፡፡ 

 

17.17.17.17.    ለተመራማሪለተመራማሪለተመራማሪለተመራማሪ    ወይምወይምወይምወይም    ለፈጠራለፈጠራለፈጠራለፈጠራ    ሥራሥራሥራሥራ    ባለቤትባለቤትባለቤትባለቤት    የሚደረግየሚደረግየሚደረግየሚደረግ    እውቅናናእውቅናናእውቅናናእውቅናና    ማበረታቻማበረታቻማበረታቻማበረታቻ    

ለትስስሩ አስተዋጽኦ የሚያደርግ ተመራማሪ ወይም የፈጠራ ሥራ ባለቤት የሚከተሉትን ማበረታቻዎች 

ያገኛል:- 

1/  በትስስሩ ውስጥ ለሚደረግ የምርምር ሥራ የከፍተኛ ትምህርት፣ ቴክኒክና ሙያ ሥልጠና፣ 

የምርምር ተቋም ተመራማሪ ከተቋሙ በጀት ውጪ ከአገር ውስጥ ወይም ከአገር ውጭ የገንዘብ 

ድጋፍ የሚያስገኝ ከሆነ ከተገኘው የገንዘብ ድጋፍ ተጠቃሚ ይሆናል፤ዝርዝሩ በመመሪያ 

ይወሰናል፡፡ 

2/  በዚህ አንቀጽ በንኡስ አንቀጽ (1) ላይ የተጠቀሰው የገንዘብ መጠን በፕሮጀክት ስምምነት ላይ 

በግልጽ መቀመጥ ይኖርበታል፤ 

 

 

 

ክፍልክፍልክፍልክፍል    አምስትአምስትአምስትአምስት    

የትስስርየትስስርየትስስርየትስስር    ምክርምክርምክርምክር    ቤትቤትቤትቤት    ስለማቋቋምስለማቋቋምስለማቋቋምስለማቋቋም    

11118888....    የትስስርየትስስርየትስስርየትስስር    ምክርምክርምክርምክር    ቤትቤትቤትቤት    መቋቋምመቋቋምመቋቋምመቋቋም    

1/  ከከፍተኛ ትምህርት፣ ከቴክኒክና ሙያ ሥልጠና፣ ከምርምር ተቋማት፣ ከኢንዱስትሪዎች እና 

ከመንግስት ከፍተኛ የሥራ ኃላፊዎች የተውጣጣ የትስስር ሥራዎችን በበላይነት የሚመራ 

የትስስር ምክር ቤት ከዚህ በኋላ “ምክር ቤቱ” እየተባለ የሚጠራ በዚህ አዋጅ ተቋቁሟል፡፡ 

2/  ምክር ቤቱ በትምህርት ሚኒስቴር ሰብሳቢነት የሚመራ ሆኖ አግባብነት ያላቸውን ሚኒስቴር 

መስሪያ ቤቶችን፤የንግድና ዘርፍ ማህበራት ምክር ቤትን እና ሌሎች አካላትን ያከተተ ይሆናል፡፡  

3/  የምክር ቤቱ አባላት፣የትስስር አደረጀጀት እና አሰራርን የሚወስን ዝርዝር መመሪያ  በሚኒስቴሩ 

ይወጣል፡፡ 

 



19191919. . . . የምክርየምክርየምክርየምክር    ቤትቤትቤትቤት    ስልጣንናስልጣንናስልጣንናስልጣንና    ተግባርተግባርተግባርተግባር    

ምክር ቤቱ የሚከተሉት ስልጣንና ተግባር ይኖረዋል 

1/ መንግስት  በሚያስቀምጣቸው የትኩረት መስኮች መሰረት የትስስር ስትራቴጂካዊ አቅጣጫዎችን 

ያስቀምጣል፤ የትስስሩን ሂደትና አፈጻጸምም በበላይነት ይከታተላል፤ ይገመግማል፤  

 

 

2/ ምርጥ ተሞክሮ ያሳዩ አደረጃጀቶች ላይ የልምድ ልውውጥ እንዲካሄድ ያደርጋል፤ ያስተባብራል፤  

 

3/ በሚኒስቴሩ ከተዋቀሩ አደረጃጀቶች ጋር በቅንጅት ይሰራል፤  

 

4/ በእያንዳንዱ አደረጃጀት የሚተገበሩ ስትራቴጂያዊ የትኩረት አቅጣጫዎችን ይለያል፤ በእቅድ ውስጥ 

መካተታቸውንም ያረጋግጣል፤  

 

5/ የትስስሩን ውጤታማነት የሚያግዙና የሚያማክሩ የሃሳብ አፍላቂዎች  ቡድን / Think tank team/ 

እንዲደራጅ አቅጣጫ ይሰጣል፤ አተገባበሩንም ይከታተላል፤ 

 

6/ የትስስሩን ዓላማ ለማሳካት የሚያግዙ ሌሎች ተግባራትን ያከናውናል፡፡ 

    

ክፍልክፍልክፍልክፍል    ስድስትስድስትስድስትስድስት    

ልዩልዩልዩልዩ    ልዩልዩልዩልዩ    ድንጋጌዎችድንጋጌዎችድንጋጌዎችድንጋጌዎች    

20.20.20.20.    የመተባበርየመተባበርየመተባበርየመተባበር    ግዴታግዴታግዴታግዴታ    

ማንኛውም  ሰው የትስስር ዓላማን ለማሳካትና  ለአዋጁ ተፈፃሚነት የመተባበር ግዴታ አለበት፡፡ 

21. ደንብናደንብናደንብናደንብና    መመሪያመመሪያመመሪያመመሪያ    የማውጣትየማውጣትየማውጣትየማውጣት    ሥልጣንሥልጣንሥልጣንሥልጣን 

1/  የሚኒስትሮች ምክር ቤት አዋጁን ለማስፈጸም ደንብ ሊያወጣ ይችላል፡፡ 

2/ ሚኒስቴሩ ይህን አዋጅና በዚህ አዋጅ መሰረት የሚወጣ ደንብን ለማስፈፀም መመሪያ ሊያወጣ 

ይችላል፡፡  

22.22.22.22.    ተፈጻሚተፈጻሚተፈጻሚተፈጻሚነትነትነትነት    የሌላቸውየሌላቸውየሌላቸውየሌላቸው        ሕጎችሕጎችሕጎችሕጎች    

ከዚህ አዋጅ ጋር የሚቃረን ማንኛውም አዋጅ ፣ ደንብ፣ መመሪያ ወይም ልማዳዊ አሰራር በዚህ አዋጅ 

በተሸፈኑ ጉዳዮች ላይ ተፈፃሚነት  አይኖረውም፡፡ 

23.23.23.23.    አዋጁአዋጁአዋጁአዋጁ    የሚፀናበትየሚፀናበትየሚፀናበትየሚፀናበት    ጊዜጊዜጊዜጊዜ    

ይህ አዋጅ በፌዴራል ነጋሪት ጋዜጣ ታትሞ ከወጣበት ቀን ጀምሮ የፀና ይሆናል፡፡ 



አዲስ አበባ  ….. 2015 ዓ.ም 

                        

ሳህለወርቅሳህለወርቅሳህለወርቅሳህለወርቅ    ዘውዴዘውዴዘውዴዘውዴ 

የኢትዮጵያየኢትዮጵያየኢትዮጵያየኢትዮጵያ    ፌደራላዊፌደራላዊፌደራላዊፌደራላዊ    ዲሞክራሲያዊዲሞክራሲያዊዲሞክራሲያዊዲሞክራሲያዊ    

ሪፐብሊክሪፐብሊክሪፐብሊክሪፐብሊክ    ፕሬዚዳንትፕሬዚዳንትፕሬዚዳንትፕሬዚዳንት 

 

 


